
GOUVÈNÈ CUOMO ANONSE $128 MILYON NAN AVANSMAN PWOJÈ SIBVANSYON ATENYASYON 

DANJE POU AKSYON FEDERAL 

 

Dis pwojè monte pou ede otorite lokal ak òganizasyon ki pap fè lajan rebati kominote pi solid, pi dirab 

apre katastwòf natirèl lotre jou yo 

Gouvènè Andrew M. Cuomo jodi a te anonse gen 10 pwojè ki pase nan lòt etap la pou aksyon federal 

baze sou yon kontwòl sere nan tout Eta a sou pwopozisyon Pwogram Sibvansyon Atenyasyon Danje yo 

(Hazard Mitigation Grant Program, HMGP) yo a. Nan mwa jen pase a, Gouvènè Cuomo te anonse yon 

apèl pou pwojè ki pou jwenn bourad lajan pwogram HMGP a pou ede gouvenman lokal ak òganizasyon 

ki pap fè lajan rebati kominote pi solid ak pi dirab. Pwogram nan ki gen otorizasyon Federal Emergency 

Management Agency (FEMA), gen kòm objektif pou l ogmante rezistans Eta a, diminye ris pou gen pèt ak 

domaj ki asosye ak katastwòf fiti, epi diminye difikilte.  

 

“Dèske move tan tounen yon woutin deplizanpli, nou pa dwe rebati New York sèlman, men tou rebati l 

pi solid ak pi pare pou l pwoteje sekirite sitwayen nou yo,” te deklare Gouvènè Cuomo. “Pwogram vital 

sa pèmèt kominote jwenn bon lide sou preparasyon pou siklòn fiti, amelyorasyon enfrastrikti ak èd pou 

remanbre ekonomi lokal nan pwosesis la.”  

10 pwojè yo, yo kalkile ap koute $128 milyon, fè pati premye yo ki pou resevwa bourad lajan 
nan pwogram sa. Lajan FEMA founi 75 pousan ranbousman depans elijib, jiska kantite lajan 
sibvansyon an. Sèvis ouben materyèl ki pa finansye ka itilize jiska 25% ekivalan non Federal la.  
 
Apre Prezidan an fin fè yon deklarasyon katastwòf, tankou nan ka Siklòn Irene, Tanpèt Twopikal 
Lee ak Sipè Ouragan Sandy, FEMA bay lajan HMGP pou Eta yo kapab administre pwogram 
sibvansyon ki sipòte planifikasyon atenyasyon katastwòf lokal ak mezi atenyasyon katastwòf 
alontèm pou diminye kantite moun ki mouri ak domaj pou yon meyè pwoteksyon pwopriyete 
amelyore kont katastwòf natirèl. Pwojè yo se:  

 

Sidney GreenPlain  

Vilaj Sidney, Konte Delaware - $22 milyon  

Pou montre makonnaj ak kominote basen vèsan an, pwojè Sidney GreenPlain lan gen ladann kat 
zòn atenyasyon separe ki yo chak ta gen posiblite pou fonksyone endepandan, pandan y ap fòme 
yon sistèm sou kote a. Zòn yo fèt pou ofri estokaj inondasyon anplis pou toulede Susquehanna 
River ak Weir Creek atravè kreyasyon yon seri kanal detounen kap devèse anndan nan pi gwo 
zòn estokaj depresyon. Anplis, pwojè a pral restore sèl kominote plant inik la kap fleri epi 
estabilize bò rivyè a. Pwojè a pral diminye danje nan tout vilaj, amelyore fonksyon plèn 
inondasyon, diminye domaj nan kè Vilaj la epi pwoteje rezidan.  

Flood Protection for Major Infrastructure  

Village of Island Park, Nassau County - $40 million  

Pandan Sipè Ouragan Sandy, Vilaj Island Park la te inonde ak sis rive uit pye dlo lanmè. Chak 
kay ak biznis nan Island Park te inonde, epi Vilaj la te pèdi lekòl elemantè, biwo ponpye, Meri 
Vilaj la ak legliz li yo. Jiska jounen jodi a plis pase 30 pousan nan rezidan yo pa retounen. 
Domaj ki fèt nan sistèm drenaj ak enfrastrikti a te kite kominote a espoze ak plis inondasyon 
pandan lapli nòmal ansanm ak pandan gwo siklòn. Vilaj la pwopoze yon seri pwojè atenyasyon 
dlo siklòn, ewozyon ak inondasyon ki pral amelyore pwoteksyon kont inondasyon pou kominote 
li a. Apati yon etid konstriksyon detaye, aksyon yo pwopoze a tap gen ladann yon egzamen 
detaye sou teren sistèm drenaj ak tabliye minisipal ki egziste deja yo. Amelyorasyon atenyasyon 
ka gen ladann ekliz, estokaj dlo siklòn souteren, modènizasyon tabliye ak elevasyon wout.  

Pwoteksyon Kont Inondasyon Izin Tretman Dlo Ize  

Vil Schenectady - $1.209.000  

Loje nan plenn idondasyon 500 lane a ki nan yon elevasyon 228 pye, Izin Tretman Dlo Ize Vil 
Schenectady a te prèske inonde pandan Siklòn Irene. Pandan siklòn lan, nivo rivyè a te monte 
225.5 pye, nan sis pous depasman bèj rivyè ki sou kote izin lan. Si bèj rivyè a te twò plen, zòn ba 
yo tap plen ak senk rive 12 pye dlo, sa ki tap kraze ekipman enpòtan epi te ka pote dlo egou rard 
nan Mohawk River nan yon kantite 13 milyon galon chak jou. Dega inondasyon nan byen 
enpòtan anpil sa yo tap kanpe retablisman kominote apre siklòn nan epi tap koze kokenn enpak 
sou anviwonman ak sante piblik. Vil Niskayuna, Colonie, Latham ak Cohoes gen pwi 
apwovizyonman dlo piblik ak/oubyen konsomasyon dirèk apati Mohawk River, sis ak uit mayl 
rivyè dlo desann, yo chak apa. Nan objektif pou pwoteje Izin Tretman Dlo Ize a kont yon 
inondasyon 500 lane, pwojè sa gen objektif pou l trase, konsevwa ak enstale yon baraj 14 pye 
wotè ki tap bati selon nòm Kò Jeni Lame Ameriken an.  

Achte Pwopriyete Carpetland  

(Vil Amsterdam) - Konte Montgomery - $148,002  

Anpil inondasyon, san bliye Siklòn Irene, te domaje bilding komèsyal Carpetland lan ki pa ka 
repare. Vil Amsterdam te pwopoze pou yo achte epi demoli bilding lan, debleye sit la, epi restore 
pwopriyete a tankou yon espas louvri.  

Achte Lower Park Street  

Vil Malone, Konte Franklin - $750.056  

Pwopozisyon pou achte Lower Park la gen objektif pou l achte uit kay ak bilding asosye sou uit 
pasèl apa sou Lower Park Street nan Vil Malone, Konte Franklin. Tout pwopriyete yo te sibi gwo 
dega nan inondasyon/montay glas pandan nèf lane ki sot pase yo. Lè yo fè acha yo, tout estrikti 
tap demoli nèt, ak besment oubyen vid sanitè ki plenli ak materyo fondasyon ak ranblè pwòp ki 
soti nan yon sous materyo ki pa sou sit la. Zòn yo pral nivle, tè arab anplas epi plante ak zèb. 
Pasèl pral konsève kòm espas louvri avi ak Konte Franklin.  

Rezistans Van ak Drenaj Sit Richmond University Medical Center  

West Brighton, Staten Island - $12.071.076  

Ak plis pase 2.000 anpwaye ak 510 kabann malad, Richmond University Medical Center 
(RUMC) konsidere kòm yon Sant Twoma Nivo 1 ak yon Sant Strok kap desèvi rezidan Staten 
Island nan domèn chiriji, gastwoantewoloji, pedyatri ak gastwoantewoloji pedyatrik, 
andokrinoloji, iwoloji, onkoloji, òtopedi, chiriji ak sante manman. Yon konsekans dirèk gwo van 
ak inondasyon kont Sipè Ouragan Sandy se RUMC ki te pran pann kouran pandan kat jou. Pou 
evite fiti pèt posib epi pou garanti sèvis swen lokal enpòtan sa pap kanpe, pwojè sa pwopoze 
amelyorasyon nouvo mezi konwòl inondasyon vèt ak ranfòsman nèf bildin kont domaj van grasa 
ranplasman pòt, pèsyèn ak fenèt.  

Good Samaritan Hospital Medical Center ak Our Lady of Consolation Nursing Home  

West Islip, Konte Suffolk - $20.980.082  

Good Samaritan Hospital Medical Center (GSHMC) se yon lopital enpòtan ki gen 537 kabann 
kap desèvi yon gwo zòn jeyografik sou litoral lwès Konte Suffolk, ak yon zòn sèvis debaz ki gen 
plis pase 850.000 moun. Ak apeprè 100.000 vizit nan sal ijans chak ane, GSHMC se youn nan 
sal ijans ki pi gwo eki gen plis aktivite nan tout Konte Suffolk la. Our Lady of Consolation 
Nursing and Rehabilitative Care Center (OLC) se yon lopital enpòtan ki gen 450 kabann kap 
desèvi rezidan malad kwonik sou yon bon bout tan ak malad kap fè reyabilitasyon. De lopital yo 
se pwopriyete Catholic Health Services of Long Island kap jere yo epi yo pataje yon kanpis ki 
nan yon distans kèk santèn pye ak Great South Bay. Pwojè yo pwopoze yo pral garanti pèmanans 
kouran nan GSHMC ak OLC nan moman ijans grasa ranplasman jeneratris ak elevasyon sistèm 
elektrik enpòtan anpil. Yon etid jeni sivil fèt tou epi annapre rekòmandasyon mezi kontwòl 
inondasyon li yo pral pran pou pwoteje epi founi rezistans kont fiti ond apati Bay a.  

Pwogram Eta a pou Reachte HMGP  

 

• Mohawk Valley - $9 milyon  

• Sidney $6,5 milyon 

Nan kad pwogram pou reachte HMGP a, Eta a pral sipòte acha 97 pwopriyete ki te sibi gwo dega nan 

Mohawk Valley, ak 73 nan Vilaj Sidney.  

Yo konsidere pwopriyete yo kraze anpil lè yo te sibi domaj ki egal oubyen depase 50 pousan nan 
Valè Mache Ekitab yo anvan evenman an, jan ajans lokal detèmine l.  

Atravè nouvo acha a, pwopriyetè ki kalifye pral kapab vann pwopriyete yo bay Eta a, epi 
benefisye chans pou relokalize sou tè ki pi wo eki gen mwens danje. Apre acha Eta yo, 
pwopriyete yo pral sèvi pou travay anviwonman tankou espas louvri, jesyon dlo siklòn ak 
pwoteksyon kont inondasyon, sak pral kreye yon tanpon natirèl pou zòn kòt ak litoral.  

Pandan pwosesis pou reachte ak fè akizisyon an, konsiderasyon pral fèt tou pou yon kantite plan 
retablisman ak revitalizasyon lokal, òdonans pwoteksyon istorik, ak rekòmandasyon Gwoup 
Travay sou Elevasyon Nivo Lanmè a, elatriye.  

Atenyasyon Danje nan Jesyon Rivyè Zòn Nò:  

 

• Rezistans Kont Inondasyon Exchange Street Housing  

 

Vil Binghamton, Konte Broome - $4 milyon  

nan bay sipò pou plis pase 400 rezidan vilnerab, Exchange Street Housing mande modènizasyon 
ki pral diminye enpak ki gen pou wè ak siklòn sou kliyan li yo. Pwojè rezistans kont inondasyon 
sa pral founi etid fezabilite, konsepsyon ak sèvis konstriksyon pou enfrastrikti solid ak rezistan 
nan inondasyon nan estrikti lojman piblik ki bay sèvis soutyen ki egziste deja. Sistèm kouran, 
dlo, chofaj ak èkondisyone nan chak bildin pral pwoteje pou anpeche pann pandan move tan. 
Pwojè a pral pèmèt tou modènizasyon bildin yo ak sistèm sèvis piblik ki rezistan nan 
inondasyon, sak pral diminye pann nan sèvis sosyal esansyèl yo.  

 

• Amelyorasyon nan Carlin Creek South Watershed 

 

Vil Conklin, Konte Broome - $1.84 milyon  

Nan eseye bese ak konekte yon seri pasèl tè vwazen, amelyorasyon basen vèsan sa yo pral pèmèt 
Carlin Creek koule nan yon mannyè kontwole pandan gwo dlo desann. Pwojè sa pa pral sèlman 
diminye danje inondasyon sibit ak ewozyon nan vwazinaj rezidans tou pre, men tou pral pi byen 
pwoteje biznis ak lekòl nan vwazinaj yo. Kominote a pral benefisye nan amelyorasyon kalite dlo, 
ak touris kap soti nan rezo tren an.  

 

• Atenyasyon Inondasyon Huron Campus 

Vilaj Endicott, Konte Broome - $2 milyon  

Kanpis 162 ak tè sa te inonde anpil pandan Tanpèt Twopikal Lee nan lane 2011, epi toujou gen 
tandans pou l inonde akòz pwoblèm ki genyen nan ensfrastrikti ki la yo. Plan sa ap eseye bay 
Huron Campus posiblite pou l transfòm zòn pakin yo pou vo vin espas louvri oubyen gwo zòn 
byolojik pou diminye inondasyon siklòn, restore yon katye istorik pou amelyore rezistans anba 
lavil la ak estabilite ekonomik lan, epi founi nouvo posiblite pou atire kwasans ekonomik.  

 

• Amelyrasyon Dlo Siklòn nan Tri-Cities Airport 

 

Vilaj Endicott, Konte Broome - $184.000  

Pwojè a gen objektif pou l retire tè ki twòp ak ranbleyaj asosye sou pis abandonnen nan Tri-
Cities Airport sou Susquehanna River, sa pra; kreye gwo zòn estokaj inondasyon pou ogmante 
kapasite estokaj plenn idondasyon. Youn nan rezilta pwojè sa, kominote ki anba rivyè yo pral 
gen mwens menas bakòp dlo desann pandan move tan, epi ayewopò a pral bi byen ekipe pou 
bloke domaj inondasyon. Ak amelyorasyon sa yo nan ayewopò a, kominote a pral ogmante 
vitalite ekonomik ak solidite li.  

 

• Amelyorasyon nan Drenaj Spring Brook 

 

Vilaj Schoharie, Konte Schoharie - $3.8 milyon  

Ak inondasyon kap rive tout tan nan Spring Brook, Vilaj Schoharie a te fè esperyans gwo 
inondasyon pandan Siklòn Irene ak Tanpèt Twopikal Lee. Youn nan enpak siklòn sa yo, biliding 
biwo Konte, moniman istorik vilaj la ak lòt byen kominotè enpòtan te sibi gwo domaj. Grasa 
amelyorasyon nan sistèm drenaj Spring Brook la, vilaj la pral ogmante kapasite koulaj nan kanal 
ekoulman atravè bès bèj rivyè a, pou ouvri dimansyon kanivo a, enstale mi soutènman, epi retire 
depo ak debri inondasyon. Sa pral pote pwoteksyon pou biznis ak rezidan nan zòn lan.  

 

• Amelyorasyon nan Jesyon Kouran Dlo ak Zòn Estojak Moodna Creek 

 

Vilaj Washingtonville, Konte Orange - $500.000  

Pwojè sa pral idantifye epi analize bon jan kote atravè Vilaj Washingtonville la pou egzekite 
mezi jesyon, tankou kreyasyon nouvo zòn estokaj dlo siklòn, ansemansman gravye alontèm ak 
pwogram stabilizasyon bèj. Rezilta yo pral gen ladann yo mwens danje pou rive nan kay, biznis 
ak lopital. Anplis, yo pral sèvi popilasyon vilnerab sosyete a nan vilaj la. Pwojè sa pral travay tou 

pou ede soulaje dega sou wout ak enfrastrikti epi ogmante kapasite rivyè a pou deplase dlo 
inondasyon.  

 

• Amelyorasyon nan Sistèm Drenaj Wetland 

 

Vilaj Waterford, Konte Saratoga - $500.000  

Pou fasilitasyon pi bon jesyon dlo desann pou Vilaj Waterford, pwojè sa pral gen ladann 
pèmisyon ak konstriksyon amelyorasyon sistèm drenaj. Gen posiblite pou gen nan amelyorasyon 
yo chanjman nan mi nan tèt dlo, baraj van, kanivo, yon kanal louvri ki gen plant ak estrikti 
kaptaj, ak elevasyon yon seksyon ki anba Fourth Street. Pwojè sa garanti bon jan drenaj konplè 
zòn imid epi pral pwoteje rezidans kont inondasyon.  

 

• Restorasyon ak Atenyasyon Inondasyon nan Johns Brook 

 

Vil Keene, Konte Essex - $1.388.436  

Pwojè a pral enplemante enfrastrikti vèt ak teknik restorasyon ekolojik pou amelyore abita, 
diminye inondasyon epi sipòte tourism lwazi nan ti Vil Keene. Pon sou otowout pral ranplase, 
sòti Little Johns Brook pral rekonsevwa, plizyè chimen dlo ak kanal dlo wo pral remete, epi abita 
nan dlo sou Johns Brook pral restore. Egzekisyon pwojè sa pral amelyore abita nan dlo, epi 
pwoteje lavi, pwopriyete ak byen nan zòn sid eta a.  

